Заданні для практычных заняткаў для студэнтаў 1 курса ФПА па тэме  “Знакі прыпынку пры цытатах і простай мове”.

Заданне 1. Прайсці выніковы тэст у сістэме MOODLE “Пунктуацыя”.
Заданне 2. Сінтаксічныя канструкцыі з чужой мовай
[bookmark: _GoBack]
Тэставае заданне
1. Адзначце сказы з простай мовай (знакі прыпынку не пастаўлены):
а) Ці выжыве яна ў нас заклапочана сказаў дзядзька, калі Косцік прынёс у хату параненую вавёрачку.
б) Дзед вучыў мяне каб я ўмела радавацца жыццю.
в) Мы людзі бестурботныя, на ўсё добрае ахвотныя, хлопцы вясёлыя, хоць пяткі нашы голыя загаварыў Янка.
г) Скажу вам без хвальбы што нідзе ні ў адной рацэ Беларусі не сустракаў такой смачнай рыбы як у Сожы.

2. Адзначце сказы, у якіх простая мова разрываецца словамі аўтара:
а) Уладзімір Караткевіч пісаў Нямы той чалавек, які забыў мову продкаў.
б) Не падабаецца, напэўна, казаў Пятрусь праўда вочы коле.
в) Божа, што адбываецца? З роспаччу падумала Эла. Чаму людзі такія злосныя, пра сябе толькі дбаюць?
г) Скажы мне, дубе, чаму ты не гнешся і бура не можа цябе адалець пыталася чароцінка.

3.Адзначце, якія знакі прыпынку прапушчаны пры афармленні простай мовы:
	Мама сёння падавала на стол снеданне, дык бабуля паглядзела на яе рукі і  кажа “Якія, унучачка, у тваёй мамы прыгожыя рукі”
а) працяжнік;                          в) клічнік;
б) двукроп’е;                          г) коска.

4. Адзначце схему, якой адпавядае пастаноўка знакаў прыпынку ў сказе з простай мовай:
	Косця казала Мальвіна табе не здаецца, што такі смачны бярозавік мы п’ём першы раз
а) “П, – а, - п?”                         в) “П, - а. – П?”
б) “П, - а: - П”.                          г) “П, - а. – п”.

5. Адзначце сказы з простай мовай, якія аформлены правільна.
а) Галодная мама заўсёды казала: “Я сытая, дзеткі”.
б) “Ты што, на рэчку бегаў? – спытаў бацька і прыцягнуў руку: валасы ж у цябе мокрыя.
в) “ Ціха! – крыкнуў атаман. – Калі не хочаце мяне слухаць, выбірайце сабе другога атамана”.
г) Раптам пачулася: “Канчай перакур!” 

6.Адзначце сказы з простай мовай, у якіх на месцы пропускаў трэба паставіць двукроп’е:
а) Маці ў школу Янку будзіць… “Уставай хутчэй, сынок, трэба ў школу на ўрок”.
б) “Глядзі ты, суніцы! – усклікнула Юля… - А ў вёсцы ніхто і не ведае, што яны паспелі”.
в) “Не напускай, Лёнік, туману, не трэба. – запярэчыў Ігар і, паглядзеўшы на нас, удакладніў… - Бач, пісьма яму напісаць некалі”.
г) “Запомні, - вучыў бацька…- калі паглыбляешся ў лес,  дарогі разыходзяцца, а калі выходзіш з лесу, яны зноў сыходзяцца ў адну”.

7. Адзначце сказы з простай мовай, у якіх на месцы пропускаў трэба ставіць працяжнік.
а) “Занадта чыстае паветра падымаецца з нашага Нарочча, - так сцвярджалі рыбакі. … Калі дыхаеш ім, то лёгкія чысцеюць і кроў цячэ лепш у жылах”.
б) “Сустракайце гасцей! – весела крыкнуў Пеця і, падхапіўшы чамадан, спытаў … - У вас там што – камяні?”
в) Калі птушкі зрабілі на шчытку гняздо, бацька вельмі радаваўся… “Ну, дзякуй Богу, буслы спадабалі нас – ліха абміне нас, дзецям, дзецям шчасце прываліць”.
г) “Ніхто тады з вёскі так не рваўся, - са шкадаваннем гаварыў старшыня, … і табе тут добра было б”.

8 Адзначце сказ, які адпавядае схеме: “П, – а:  - П”.
а) Ух, таварыш камандзір уздыхнуў дзед Талаш і дадаў новага шмат, ды не цешыць яно.
б) Гатовай праўды захацелася прамовіў Галубовіч не, брат, праўду трэба здабываць з боем.
в) Вучыцца нам, брат, яшчэ трэба многа зазначыў Турсевіч я, напрыклад, думаю ў інстытут падавацца.
г) Я на вецер адрэзаў ён словы кідаць не ахвочы.

9. Вызначце памылкі ў сінтаксічных канструкцыях з простай мовай:
а)  А: “П”.
б) “П. – а. – П”.
в) “П. – а: - П”.
г) “П. – а, – П”.

10. Запішыце сказ, пастаўце прапушчаныя знакі прыпынку і намалюйце схему.
Колькі зараз часу спытала сястра (Б,б)аюся, каб не спазніцца на работу.


